
BAB I 

PENDAHULUAN 

1.1 Pengenalan Dan Pernyataan Masalah 

Teknologi Maklumat sering dikaitkan dengan era penggunaan 

digital dalam aktiviti manusia untuk memudahkan komunikasi ataupun 

menjalankan tugas masing-masing. Dalam era maklumat ini, 

perlumbaan untuk menguasai bidang teknologi maklumat telah 

mengalihkan pandangan masyarakat dunia kepada penguasaan teknologi 

yang berkaitan dengan sistem maklumat yang serba canggih dan 

kompleks. 

Ledakan maklumat terus terasa hinggalah ke negara kita. Konsep 

Global Village menjadikan dunia semakin sempit dan tidak mempunyai 

sempadan. Hal ini menjadikan setiap maklumat dan perkembangan 

teknologi mudah tersebar melalui alat komunikasi yang semakin 

canggih. Penggunaan komputer dan internet menjadi satu keperluan dan 

bukan lagi menjadi alat-alat mewah dan hanya sesuai digunakan oleh 

golongan tertentu sahaja. 

Oleh sebab itu kerajaan kita melakukan satu reformasi dan 

anjakan paradigma samada dari segi pemikiran mahupun perlakuan 

masyarakat Malaysia seiring dengan teknologi sekarang. Hasilnya 

lahirlah Korisdor Raya Multimedia (KRM) yang akan digerakkan 

mulai awal tahun 1998. Usaha ini akan melahirkan masyarakat 

bermaklumat dan mampu menguasai perkembangan ilmu. 

Abad ke-21 ini juga menemukan kita dengan segala penemuan 

baru dalam pencapaian bidang sains dan teknologi. Internet 

merupakan salah satu lagi kemajuan era teknologi maklumat yang 

telah dihidangkan kepada masyarakat Malaysia terutama bagi 

golongan remaja dan profesionalisma. Hiburan-hiburan di siber ini 

juga merupakan satu lagi bentuk penemuan terhadap penduduk dunia. 

Hiburan siber ini boleh diklasifikasikan sebagai hiburan konvensional 

yang mengandungi beberapa kategori iaitu kategori permainan, 

muzik dan filem. 

Tidak dinafikan bahawa perkembangan dunia graflk komputer, 

teknologi maklumat, komunikasi dan internet telah banyak 


